
Annotatsiya: Maqolada intellekt va intellekt bilan bog‘liq masalalar ochib 
berilgan. Jumladan, faylasuflarning intellekt borasidagi qarashlari, aql-zakovat 
tushunchasi, o‘quvchilarning aqliy kamoloti, mutaffakkirlarning intellekt 
borasidagi qarashlari hamda intellektning psixologik jihatlari yoritib berilgan. 

Kalit so‘zlar: aql-zakovat, intellekt, bilish, bilim, tushunish, idrok, iroda, 
ong, xotirlash, fikr yuritish, soʻzlash va psixik jarayonlar, joʻshqin faoliyat, hayotiy 
tajriba, ist’edod, qadriyat, ma’naviyat. 

Аннотация: В статье раскрываются вопросы, связанные с интеллектом 
и интеллектом. В частности, освещены взгляды философов на интеллект, 
понятие интеллекта, психическая зрелость учащихся, взгляды мыслителей на 
интеллект, психологические аспекты интеллекта. 

Abstract: The article reveals issues related to intelligence and intelligence. 
In particular, the views of philosophers on intelligence, the concept of intelligence, 
the mental maturity of students, the views of thinkers on intelligence, and the 
psychological aspects of intelligence are highlighted. 

Intellekt (lotincha: intellects  - bilish, tushunish, idrok qilish) -

 insonning aqliy qobiliyati; hayotni, atrof muhitni ongda aynan aks ettirish va 
oʻzgartirish, fikrlash, oʻqish-oʻrganish, dunyoni bilish va ijtimoiy tajribani qabul 
qilish qobiliyati; turli masalalarni hal qilish, bir qarorga kelish, oqilona ish tutish, 
voqea-hodisalarni oldindan koʻra bilish layoqati. Intellekt tarkibiga idrok 
qilish, xotirlash, fikr yuritish, soʻzlash va psixik jarayonlar kiradi. Intellektning 
rivojlanishi tug‘ma isteʼdod, miya imkoniyatlari, joʻshqin faoliyat, hayotiy tajriba 
kabi ijtimoiy omillarga bogʻliq. 

Tafakkur tarixida intellekt to‘g‘risidagi fikr-mulohazalar turlicha bo‘lgan. 
O‘rta asrlarda intellekt irodaga bo‘ysunadimi yoki iroda intellektgami degan 
masala bo‘yicha qizg‘in munozaralar avjiga chiqqan. O‘sha davrlarda intellekt 
bilishning eng yuksak – ilohiy usuli sifatida inson tafakkuriga qarshi qo‘yilgan. 
Birinchi nuqtai nazar tarafdorlari Duns Skot va Uilyam Okkam bo‘lsa, ikkinchi 

qarash tarafdorlaridan biri Foma Akvinskiy edi. Hozirgi zamon falsafasida intellekt 
ham, iroda ham mavjud holatga asoslangan holda namoyon bo‘ladi yoki intellekt 
ma’naviyatga taalluqli bo‘lgani uchun ruhiy holat mahsuli sifatida irodadan ustun 
turadi, degan tasavvurlar mavjud. Intellektual resurs insonlarda bilim, hayotiy 
tajriba va idrok hamda zehn asosida avvalo o‘z aqliy omilkorlik salohiyatini, 
turmush tarzini turli yo‘nalish va shakllarda yanada boyitish, uning yangi 
qirralarini ochish, mukammallashtirish imkoniyatidir. Inson bosh miyasi qobig‘ida 
o‘n to‘rt milliarddan oshiq neyronlar mavjud. Ularning vazifasi inson faoliyatini 
har tomonlama, to‘la boshqarishdan iborat. 

Psixologiyada aql-zakovat, ya’ni intellekt muommosi alohida ahamiyat kasb 
etadi. Shu boisdan ist’edod, qadriyat, ma’naviyat hamda  aql zakovat 
etnopsixologik nuqtai-nazaridan millat ko‘zgusi hisoblanadi. Aql zakovat insoniyat 
yashab turgan jamiyatning ruhiy-manaviy omilidir. Binobarin, aqliy imkoniyat 
mazmuni va mohiyati bevosita mujassamlashgan bo‘ladi. Jamiyat 
takomillashuvining bosh omili bu - barkamol avlod, keng ko‘lamli, teran 
fikrlovchi, bilimdon shaxslarning shakillanishidir. 

Shu sabab hozirgi kunda Respublikamizda bir qator ishlar amalga 
oshirilmoqda. Hozirda yoshlar uchun har tomonlama takomillashuvini, shu 
jumladan intellektual rivojlanishni taminlash uchun yetarli sharoitlar yaratilgan. 
Barcha ta’lim muassasalari maktabgacha ta’lim muassasalari, maktablar, o‘rta 
mahsus kasb hunar ta’limi oliy dargohlar kompytorlar bilan taminlangan. Barcha 
ta’lim muassasalari o‘qitishning eng yangi texnik jihozlari bilan taminlangan. Yosh 
avlodning intellektual jihatdan rivojlanishi uchun yetarlicha sharoitlar yaratildi. 
Faqatgina yoshlar bunday imkoniyatlardan foydalana olishlari kerak.  

Jamiyat taraqqiyoti teran fikrlovchi, aqlli shaxslar rivojiga bog‘liq 
bo‘lmoqda, bunda jamiyat inson intellekti rivojini ta’minlasa, inson ana shunday 
jamiyat rivojlantirgan intellekti bilan jamiyatni taraqqiy ettiradi.  

Shuni alohida ta’kidlash joizki, intellekt rivojining psixologik jihatlari 
mavjud. Bunday psixologik jihatlarga inson ongining rivoji, intellektning paydo 
bo‘lishi hissiy intellekt masalalari, jins va intellekt, intellekt yetishmovchiligi, 
intellektning tuzilishi masalalari, intellekt tarixi kabilar kiradi.  

Jamiyat davlat taraqqiyotiga inson aql zakovati bilan erishiladi. Insonning 
aqliy taraqqiyotini tadqiq qilish bugungi kundagi fan oldida turgan muhim 
vazifalardan biri bo‘lib qolmasdan, balki bu muommo qadimdan mutafakkir 
olimlar diqqat markazida bo‘lib kelgan. Hatto mazkur muommo antik dunyoda 
yashab ijod etgan faylasuf olimlar diqqatini o‘ziga jalb etgan. Ular dunyoni 
bilishning asosi aql ekanligini ta’kidlaganlar. Haqiqatdan ham intellekt insonning 
har tamonlama rivojlanishini, obro‘ qozonish, e’tiborga ega bo‘lish, hayotda o‘z 
o‘rnini topishga ham ko‘mak beradi.  

O‘quvchilar aqliy kamolotini o‘rganish ayni kunning dolzarb 
muommolaridandir. Aqliy kamolotning rivoji ko‘p jihatdan o‘quv faoliyati bilan 
bog‘liq masaladir. Atrofni bilish va anglashni, fikr yuritish va mustaqil mushohada 
yurita olish, sezgirlik va zehn, qobiliyat va iqtidor aql bilan bog‘liq. Inson aqlining 
o‘sishi jamiyat taraqqiyoti bilan ham bog‘ldiqdir. Jamiyat taraqqiy etgani sayin 

inson ongi ham taraqqiy etadi. Olib borilgan ilmiy tadqiqot ishlariga nazar 
tashlasak, bu yo‘nalishdagi muommoni o‘rganish juda qadimdan boshlanganligini 
ko‘ramiz. Chunonchi, A.Bine, T.Simon, L.Termin, E.Torndayk, Spirmen, 
F.Frimen, Tyorstoun, J.Gil’ford, T.Ribo,  J.Piaje, Mak Ferson, K.Teylor kabi chet 
el hamda rus psixologlari o‘z ishlarida intellekt muommosini yoritib o‘tishga 
harakat qilganlar.  

Shu kabi tadqiqotlar natijasida intellekt rivojlanishining psixologik 
jihatlarini o‘rganishga qaratilgan ko‘plab psixodiagnostik vositalar ishlab 
chiqilgan. Bular jumlasiga Bine – Simon, G.Ayzek, Djeis Kettel, Termin, D, 
Veksler, P.Torreks, A.Anastazi kabilar tamonidan ishlab chiqilgan testlarni misol 
qilib keltirishimiz mumkin. Bulardan xozirgi kunda ham amaliyotda keng 
qo‘llanilmoqda. 

Intellekt rivojlanishining psixologik jihatlarini o‘rganish borasida 
Respublikamiz olimlari tomonidan ham bir qator ilmiy tadqiqot ishlari amalga 
oshirilgan. Jumladan, M.T.Davletshin, E.G‘.G‘oziyev, Sh.Usmonova, 
V.M.Karimova, M.M.Mamatov, B.R.Qodirov kabi olimlarimiz tomonidan 
intellektning rivojlanish muommosi o‘rganilgan va o‘rganilmoqda. Bunday 
tadqiqotlar Respublikamizda yetishib kelayotgan yosh avlodning intellektual 
taraqqiyoti uchun xizmat qiladi. Shular asosida xozirgi kunda intellekt 
rivojlanishini o‘rganishga oid ko‘plab tadqiqotlar olib borilmoqda. Shunga 
qaramay intellekt rivojlanishining psixologik jihatlari muommo bo‘lib qolmoqda.  

 «Oqil odamga butun dunyo ochiq. Zero yaxshi qalb uchun butun dunyo 
vatandir»1. Kant bu fikrni rivojlantiradi: u yaxshi maqsadlarga intilishni emas, 
balki asosiy axloqiy qonunni amalga oshirishni eng katta yutuq deb hisoblaydi. 
Maqsad muammosi mavjud narsalar sohasida emas, balki bo‘lishi kerak bo‘lgan 
narsalar sohasida yechiladi. Shu munosabat bilan ko‘p sonli aksiologik (qadriyatlar 
bilan bog‘liq) muammolar yuzaga keladi.  

Kant aql darajalari tushunchasini muomalaga kiritdi: nazariy aql narsalar 
dunyosi haqida mushohada yuritadi; faqat amaliy aql ob’yektlarni kuzatish 
chegaralaridan o‘tadi va shuning uchun ham u nazariy aqldan ustun turadi. Amaliy 
aql xohish-iroda sifatida, amaliyot esa – axloqiy-odilona faoliyat sifatida amal 
qiladi. Kant amaliyotni maqsad, erkinlik, xohish-iroda, axloq kategoriyalari orqali 
tavsiflaydi.  

Al-Forobiy fikricha “Inson shaxsini shakllantiradigan, uni boshqa 
maxluqotlardan ajratib turadigan va unda insoniy xislatlarni rivojlantiradigan narsa 
uning faol aqlidir. Bu kuch avval-boshda faqat qobiliyatdir bu quvvat, o‘ylash, 
mulohaza yuritishga qobil, ammo hayotga tadbiq etish, ya’ni joriy qilishga qobil 
emas”2. Aqlni hayotga tadbiq etish uchun, unga tashqi kuch ta’sir etishi kerak, bu 
esa faol aqldir. Faol aql - mustaqil quvvat bo‘lib, o‘z mohiyati, birinchi va ikkinchi 
va boshqa sabablar mohiyati haqida fikrlay oladi. Aynan shu faol aql odam 

                                                 
1 Демокрит \\ Всемирная энциклопедия.  –М.: Современный литерат., 2001. –С.105. 
2 Ал-Форобий. Фозил шаҳар аҳолиси. -Т.: Шарқ, 1999.- Б. 69 

imkoniyatlarining tashqi voqyealarga ta’sir etishi va uni rivojlantirishga turtki 
beradi.  

Forobiy ta’biri bilan “moddiy aqldan amaliy aqlning yuqoriroq pillapoyasiga 
ko‘tariladi va uning faol aqlga munosabati quyosh bilan ko‘zni solishtirgandek 
bo‘ladi”3. Agar quyosh bo‘lmasa, inson narsalarni ko‘ra olmaydi. Faol aql quyoshi 
inson ruhi da paydo bo‘lganidan keyin, aqliy quvvat faol aqlga qaraydi. Inson 
tabiat gultoji, ya’ni aqlli mavjudod.  

Yusuf  Xos Xojib fikricha inson dunyoda abadiy emas, bu dunyoga kelgan 
har qanday odam vaqti yetgach ketadi. Inson umrining qimmati necha yil 
yashagani bilan emas, qanday ezgu ishlarni amalga oshirganligi, hayotda qoldirgan 
izi bilan belgilanadi. U kishi olamdan o‘tgandan so‘ng, bu dunyoda undan ikki xil, 
biri yomon, ikkinichisi yaxshi degan nom qoladi. Inson iloji boricha o‘zidan yaxshi 
nom qoldirishi, yaxshi olqish olishi lozim deb ta’kidlagan.  

